
Descarga o calendario e imprímeo en follas tamaño A4. 
Recorta dúas veces sobre un soporte ríxido, como cartón, o troquel da peana. 
Despois pega e recorta as follas que farán o interior.
Encaderna con espiral ou argolas.

Corta pola liña continua dúas 
pezas iguais sobre un soporte algo 
ríxido (cartón...). Dobra pola liña 
descontinua e enfronta as dúas 
pezas para enganchalas polos 
semicírculos da parte que dobra. 

A investigación feminista e con perspectiva 
de xénero da Universidade de Vigo



1º Dobra a folla á metade e pega

2º Corta pola liña descontinua

A investigación feminista 
e con perspectiva de xénero 
da Universidade de Vigo



1º Dobra a folla á metade e pega

2º Corta pola liña descontinua

Unha academia ancorada en postulados patriarcais segue a reproducir 

discursos e saberes que naturalizan e lexitiman as desigualdades transfe-

ríndoas, desde a súa posición privilexiada, ao resto da sociedade.

O traballo das académicas feministas conseguiu que se avanzase no 

carácter científico dos estudos de xénero, mais aínda non conseguiu 

instalarse con lexitimidade no ensino universitario e son moitas 

as resistencias ás que se enfrontan os proxectos que parten dunha 

epistemoloxía feminista.

Neste sexto ano de edición, o calendario da Unidade de Igualdade quere 

recoñecer a investigación da Universidade de Vigo que, desde distintos 

ámbitos de coñecemento, desenvolve liñas de traballo en xénero e 

feminismo e as persoas que o fan posible. Pretendemos visibilizar así, o 

valor de incorporar no traballo de investigación un proceso de revisión 

e coñecemento crítico que despraza radicalmente o centro de gravidade 

en prol dunha institución máis inclusiva.

XaneiroExperiencias de investigación en xénero

San Tomé de 
Aquino

Experiencias de investigación en xénero

Alén dos grupos que traballan en xénero e feminismo, 

na nosa Universidade existen outras experiencias de 

investigación que desenvolven tamén estas liñas.

No ano 2000 creouse a Cátedra Caixanova de Estudos 

Feministas —na actualidade sen financiamento. A 

Cátedra serviu como plataforma para financiar proxectos 

de investigación e outras actividades relacionadas cos 

estudos feministas, impulsando a formación do persoal 

investigador. O seu traballo foi recoñecido co II Premio 

pola Igualdade Clara Campoamor do Concello de 

Ourense (2008).

Durante tres edicións consecutivas (2011-2013), a Unidade de Igualdade organizou un 

foro sobre investigación e docencia en xénero, a Xornada de Innovación en Xénero. 

Partindo dunha primeira edición centrada nas experiencias da Universidades de Vigo, 

nos anos seguintes a xornada asentouse —aberta a todo o Estado— e creceu exponen-

cialmente converténdose nun punto de encontro para o persoal docente e investigador 

que traballa con liñas en xénero.

De cara a animar ao futuro persoal investigador, desde 2014 a Unidade convoca, 

con dotación económica, os Premios Egeria á inclusión da perspectiva de xénero en 

traballos de fin de grao (TFG) e de máster (TFM) da Universidade de Vigo.

Febreiro

luns martes mércores xoves venres sábado domingo

Día Internacional 
de Tolerancia Cero 
coa Mutilación 
Xenital 
Feminina

Día Internacional 
das Mulleres 
e as Nenas 
na Ciencia

Día Europeo 
da Saúde 
Sexual

Día pola 
Igualdade 
Salarial

Martes
de Entroido.
Festivo local 
Ourense

Mércores 
de Cinza.
Festivo local 
Pontevedra

Amada Traba Díaz  
e Luz Varela Caruncho (1999)

Amada Traba Díaz  
e Luz Varela Caruncho (1999)

Estas dúas profesoras desenvolven, no seu traballo de 

investigación conxunto, liñas de traballo sobre deseño e 

avaliación de políticas públicas con perspectiva de xénero, 

xénero e emprendemento e xénero e educación.

Ao longo destes anos realizaron traballos técnicos de 

diagnose, deseño e avaliación de plans de igualdade para 

institucións e entidades de diversos ámbitos. Participan 

en congresos, xornadas e cursos organizados por univer-

sidades públicas e por outras institucións, tamén en 

proxectos de investigación. Como expertas na avaliación 

con perspectiva de xénero participaron nos proxectos 

EQUAL Compás e Conta con elas.

Ambas foron docentes nos mestrados e nos posgraos 

de xénero da Universidade de Vigo e son as autoras do 

Informe diagnose da igualdade na Universidade de Vigo, e 

asesoras técnicas do primeiro plan de igualdade.

No futuro queren afondar na construción social do xénero 

e na actividade emprendedora das mulleres.

Equipo de investigación  
inserido no Grupo CIES (2015)

Responsables: María Álvarez Lires  
e Purificación Mayobre Rodríguez

Marzo

luns martes mércores xoves venres sábado domingo

Reconquista 
de Vigo.
Festivo local 
Vigo

Día 
Internacional 
das Mulleres

Equipo de investigación  
inserido no Grupo CIES (2015)

Responsables: María Álvarez Lires  
e Purificación Mayobre Rodríguez

As súas liñas prioritarias son educación para a sustentabili-

dade, estudo de materiais didácticos, violencia de xénero, 

filosofía e teoría política, todas con perspectiva de xénero. 

Outras liñas ás que se presta atención son mulleres e poder, 

mulleres na historia da ciencia, acceso das mulleres á 

tecnociencia, mulleres e TIC e psicoloxía e xénero.

Participaron en máis dunha ducia de proxectos e na elabo-

ración de informes para entidades galegas e estatais; tamén 

en congresos internacionais, relatorios, cursos e docencia en 

mestrados de xénero e teñen publicacións na materia. Algúns 

dos TFG e TFM que dirixiron obtiveron premios da Unidade 

de Igualdade e do Concello e da Deputación de Pontevedra. 

Integrantes do equipo recibiron premios do Ministerio, 

da Consellería de Educación e dous Premios UViguala de 

compromiso coa igualdade de xénero.

Veñen de rematar un proxecto de investigación —Achegas 

das mulleres á sustentabilidade do mar— , de inaugurar unha 

exposición co mesmo título e de abrir a web marenfeminino.

campusdomar.gal. O equipo quere darlle continuidade ao 

proxecto no 2018.

DT1. Dereito do Traballo  
e da Seguridade Social (2001)

Coordinador: Jaime Cabeza Pereiro

Abril

luns martes mércores xoves venres sábado domingo

DT1. Dereito do Traballo  
e da Seguridade Social (2001)

Coordinador: Jaime Cabeza Pereiro

Este grupo de investigación de especialistas en relacións 

laborais desenvolve, como liñas de traballo relacionadas  

co xénero, cuestións sobre igualdade e non discriminación 

e conciliación entre as obrigas laborais e familiares. 

Participan en proxectos interuniversitarios e forman parte 

da RIGELSS –Rede de Investigación Galega de Estudos 

Laborais e da Seguridade Social.

Froito do seu traballo son a publicación de monografías 

como Políticas de conciliación, permisos parentales y empleo 

ou Conciliación de la vida familiar y laboral y corresponsabi-

lidad entre los sexos, entre outras; tamén informes sobre 

aplicación do principio de igualdade e un extenso corpo 

de artigos en obras especializadas. En colaboración 

con diversos organismos, nomeadamente a Unidade 

de Igualdade e a Xunta de Galicia, teñen organizado 

xornadas, cursos e seminarios internacionais sobre  

estas cuestións. 

Na actualidade están a elaborar un informe onde analizan 

a fenda salarial na negociación colectiva, encargado pola 

Secretaría Xeral de Emprego da Xunta de Galicia. 

EA7-ECOSOT.  
Economía, sociedade e territorio (1998)

Coordinadora: Coral del Río Otero

Maio

luns martes mércores xoves venres sábado domingo

Día Internacional 
das Mulleres 
pola Paz e 
o Desarme

Día Internacional 
contra a Homoles-
bobitransfobia

Día Internacional 
da Acción 
pola Saúde 
das Mulleres

EA7-ECOSOT.  
Economía, sociedade e territorio (1998)

Coordinadora: Coral del Río Otero

Grupo de investigación que traballa sobre economía de 

xénero, clase e raza e análise económico da desigualdade 

no mercado laboral. Arredor destes temas desenvolveron 

media ducia de proxectos financiados por diferentes 

organismos estatais. Os seus estudos teñen sido publicados 

en revistas internacionais como Feminist Economics, Review of 

Income and Wealth ou Demography. Especialistas deste grupo 

foron recentemente convidadas a participar como expertas 

nunha xornada de traballo no European Institute For 

Gender Equality (EIGE).

O seu traballo actual desenvolve medidas para cuantificar 

as perdas e as ganancias de benestar que para os diferentes 

grupos demográficos supón a segregación laboral.

Integrantes cunha recoñecida traxectoria na defensa da 

igualdade forman parte do grupo.

Web: http://ecosot.webs.uvigo.es/index_gl.php

XuñoFH1-Feminario Interdisciplinar  
«Teorías feministas e Teoría queer» (2002)

Responsables: Beatriz Suárez Briones  
e Mª Jesús Fariña Busto

LGTBQI+

FH1-Feminario Interdisciplinar  
«Teorías feministas e Teoría queer» (2002)

Responsables: Beatriz Suárez Briones  
e Mª Jesús Fariña Busto

Xorde do grupo «Feminario Teorías da diferenza»  

(1997) e traballa especificamente sobre Teorías feministas 

e Teoría queer e as súas prácticas textuais e artísticas.

A investigación céntrase en sexualidades, teorías e 

retóricas do corpo e violencias e disidencias de xénero. 

Resultado desta investigación son varias teses de douto-

ramento, proxectos de investigación, libros e exposicións 

internacionais.

Varias persoas do grupo participaron activamente na 

creación e desenvolvemento do Máster en Estudos de 

Xénero da Universidade de Vigo (2004-2010), traballo 

recoñecido co II Premio UViguala (2014). Teñen 

recibido, ademais, premios de investigación feminista e  

de creación literaria e artística.

Forman parte dunha rede de traballo europea e ameri-

cana sobre sexualidade(s) e disidencia(s).

XulloES2-Grupo de Debuxo e Escultura  
(Interdepartamental) (1995)

Coordinadora: Yolanda Herranz Pascual

luns martes mércores xoves venres sábado domingo

San Bieito.
Festivo local 
Pontevedra

Día 
internacional 
do Traballo 
Doméstico

ES2-Grupo de Debuxo e Escultura  
(Interdepartamental) (1995)

Coordinadora: Yolanda Herranz Pascual

Fusión dos grupos de investigación ES2 de Escultura e 

DX3 de Debuxo da Facultade de Belas Artes.

As súas liñas de traballo en xénero —plasmadas nunha 

decena de publicacións— indagan sobre a experiencia 

creadora e a condición feminina e a relación entre a 

muller e a arte actual, desde visións estéticas, críticas, 

políticas e de mercado, incidindo no acontecer das 

interrelacións arte-muller nos ámbitos internacional, 

español e galego.

Integrantes do equipo, cun extenso conxunto de 

exposicións, comisariados e publicacións teñen logrado, 

individualmente, bolsas de investigación e creación e 

premios artísticos.

No ámbito da creación pretenden continuar, no futuro, 

con cuestións vinculadas á identidade e ao xénero.

Agosto
Feminario de Investigación Feminismos  
e Resistencias, actualmente incorporado 
en BiFeGa (1996)

Responsable: Belén Martín Lucas

luns martes mércores xoves venres sábado domingo

San Roque.
Festivo local 
Vigo

Feminario de Investigación Feminismos  
e Resistencias, actualmente incorporado 
en BiFeGa (1996)

Responsable: Belén Martín Lucas

Equipo da Facultade de Filoloxía e Tradución que, en 

entre outros temas, traballa sobre teorías feministas e 

poscoloniais

Levan a cabo proxectos de investigación feministas en 

concorrencia competitiva, a nivel local, autonómico, 

estatal e internacional. Manteñen redes de colaboración 

con numerosos equipos estatais e internacionais. Destacan 

o seu labor na formación de novas xeracións de investiga-

doras e investigadores en teorías feministas.

Na actualidade continúan o traballo no proxecto coor-

dinado Corpos en Tránsito, e desde a súa integración en 

BiFeGa —Grupo de Investigación en Estudos Literarios e 

Culturais, Tradución e Interpretación— manteñen a súa 

prioridade de ofertar formación para a investigación no 

marco das teorías e prácticas feministas.

Web: bifega.webs.uvigo.es 

RRSS: Facebook: Feminario UVigo

Equipo integrado no grupo  
PE4 Imaxe e Contextos (2015)

Responsables: Xosé Manuel Buxán Bran  
e Mar Rodríguez Caldas

Setembro

luns martes mércores xoves venres sábado domingo

da Bisexualidade 
e contra a 
Explotación 
Sexual e 
a Trata

Equipo integrado no grupo  
PE4 Imaxe e Contextos (2015)

Responsables: Xosé Manuel Buxán Bran  
e Mar Rodríguez Caldas

Equipo de investigación interdisciplinar do ámbito artís-

tico que analiza, na época contemporánea, a situación das 

artistas, especialmente no contexto galego, e as estratexias 

para o desenvolvemento da produción e da difusión do seu 

traballo; as identidades periféricas e as prácticas artísticas 

en torno ás masculinidades e na cultura LGTB.

Levaron a cabo accións teóricas como a promoción  

do curso de verán «Os estudos gais e lesbianos en España» 

(1995), que foi o primeiro encontro da universidade 

española sobre temática LGTB. No campo da práctica, 

participaron con creacións propias en exposicións como 

«Genealogías feministas en el arte español», «Alén dos 

xéneros» ou «Women in work» e tamén na dirección 

escénica de obras con perspectiva feminista como Elisa e 

Marcela, da compañía A Panadaría.

Na actualidade, integrantes do grupo están desenvolvendo 

proxectos artísticos para o programa «Mulleres en acción. 

Violencia Zero» da Deputación de Pontevedra.

OutubroPT1-Saúde, Sexualidade e Xénero  

(1996)

Responsables: María Lameiras Fernández, Yolanda 
Rodríguez Castro e Mª Victoria Carrera Fernández

luns martes mércores xoves venres sábado domingo

Internacional 
das Mulleres 
Rurais

Mundial da
Intersexualidade

Día Internacional 
de Acción pola 
Despatoloxización 
Trans

86 aniversario 
do voto 
feminino

PT1-Saúde, Sexualidade e Xénero  
(1996)

Responsables: María Lameiras Fernández, Yolanda 
Rodríguez Castro e Mª Victoria Carrera Fernández

Desenvolven, desde a Facultade de Ciencias da Educación, 

un amplo traballo en xénero a través de liñas como estereo-

tipos de xénero, sexismo, identidade e diversidade sexual, 

educación sexual, violencia de xénero, bullying e pedagoxía 

queer. Froito deste traballo son as numerosas publicacións 

e estadías no estranxeiro das participantes, ou o «Premio 

de creación e recursos docentes con perspectiva de xénero 

Antonia Ferrín Moreiras» (2013) á guía didáctica O clítoris e 

os seus segredos.

Participaron na rede de cooperación transnacional europea 

para o estudo e a abordaxe do feminicidio en Europa, 

Femicide Across Europe COST (2013-2017).

Como reto de futuro formúlanse ampliar as liñas de traballo 

actuais con outras como sexting e ciberviolencia, dating 

violence, acoso sexual, sexismo ambivalente e obxectivización 

do corpo das mulleres, bullying e diversidade sexual/cultural 

con perspectiva de xénero postestruturalista.

Blog: http://psicosexualidadourense.blogspot.com.es/ 

RRSS: Facebook: @PT1ourense

NovembroSocioloxía e antropoloxía do xénero  
(2011)

Responsable: Águeda Gómez Suárez

luns martes mércores xoves venres sábado domingo

San Martiño.
Festivo local 
Ourense

Día Internacional 
de Loita contra 
a Violencia 
de Xénero

Día 
Internacional 
da Memoria 
Transexual 

Socioloxía e antropoloxía do xénero 
(2011)

Responsable: Águeda Gómez Suárez

Equipo de investigación interdisciplinar e internacional 

do ámbito das ciencias sociais que indaga sobre grupos 

étnicos e sexualidade con perspectiva de xénero. 

Paralelamente desenvolve liñas de traballo sobre mascu-

linidades e prostitución. Varias publicacións recollen os 

resultados dos seus traballos nestes eidos.

En 2015, a súa proposta Xénero e sexualidade no mundo: 

unha viaxe transcultural gañou o accésit ao premio Antonia 

Ferrín Moreiras, convocado pola Unidade de Igualdade.

Na actualidade o seu traballo céntrase nas masculinidades 

nas sociedades con xéneros múltiples, un tema sobre o que 

no futuro queren seguir afondando.

Web: http://etnicsexualidad.webs.uvigo.es/es/

1º Dobra a folla á metade e pega

2º Corta pola liña descontinua

Speak Out for Support (SOS-VICS)  
(2012)

Responsable: Maribel del Pozo Triviño

luns martes mércores xoves venres sábado domingo

Speak Out for Support (SOS-VICS)  
(2012)

Responsable: Maribel del Pozo Triviño

Traballan no ámbito da interpretación e tradución con  

perspectiva de xénero, en particular en contextos de violencia 

de xénero.

Desenvolveron o primeiro proxecto europeo en investigar a 

interpretación en contextos de violencia de xénero de forma 

multidisciplinar. Este traballo conseguiu visibilizar o papel 

da interpretación e a creación dunha rede internacional 

profesional e académica para mellorar a atención. Elaboraron 

material de apoio para axentes, crearon unha plataforma de 

formación especializada en liña para intérpretes e información 

multilingüe dirixida a mulleres en situación de violencia.

Organizan accións para visibilizar outros escenarios de 

interpretación en contextos de violencia de xénero, como 

a interpretación en xuízos, a interpretación telefónica e a 

interpretación en casos de trata.

O seu reto é mellorar a cooperación entre os actores 

implicados na atención a supervivintes de violencia de xénero 

estranxeiras.

Web: http://sosvicsweb.webs.uvigo.es/

